
Ќонуни мазкур асосњои њуќуќї ва муносибатњоеро, ки дар байни шахсони воќеї ва њуќуќї дар соњаи њунарњои бадеии халќї ба миён меоянд ба танзим дароварда, принсипњои асосии дастгирии давлатии њунарњои бадеии халќиро њамчун ќисми људонашавандаи фарњанги миллї ва таърихи халќи тољик муайян намуда, ба нигоњдории анъанањои њунарњои бадеии халќї мусоидат мекунад.

Боби 1

Муќаррароти умумї

Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

њунарњои бадеии халќї - яке аз шаклњои эљодиёти халќї, фаъолият оид ба офаридани маснуоти бадеии таъйиноташон манфиатрасон ва (ё) ороишї буда, дар асоси азхудкунии инфиродї ва дастаљамъонаи инкишофдињии анъанањои меросии санъати халќї дар мањали муайян дар раванди мењнати эљодкоронаи дастї ва (ё) механиконидашудаи устоњои њунарњои бедии халќї амалї гардонида мешаванд;

маснуоти њунарњои бадеии халќї - предметњои таъйиноти ороишї ва манфиатрасон, ки мутобиќи анъанањои њунарњои бадеии халќї бо истифодаи ашёњои табиї ва мењнати дастї тайёр карда шудаанд;

устои њунарњои бадеии халќї - шахси воќеї, ки маснуоти муайяни њунарњои бадеии халќиро мутобиќи анъанањои он тайёр мекунад;

муаллифи натиљаи фаъолияти зењнї, ки дар маснуоти њунарњои бадеии халќї таљассум ёфтааст -  шахси воќеї, ки тавассути кори эљодии вай ин натиља њосил шудааст;

мањали мављудияти анъанавии њунарњои бадеии халќї - њудуде, ки дар ќаламрави он њунарњои бадеии халќї таърихан эљод шуда, мувофиќи анъанањои ба худ хос инкишоф меёбанд, инфрасохтори иљтимоию маишии онњо мављуд аст ва дорои захирањои ашёи хоми зарурї мебошад;

маснуоти нодири њунарњои бадеии халќї - маснуоти ягонаи нодири њунарњои бадеии халќї, ки арзиши баланди бадеї дорад;

намунаи типии маснуоти њунарњои бадеии халќї - намунае, ки дар шакли маснуоти тайёр, тасвир (наќша, тарњи композитсионї), нусха (ќолиб) сохта шуда, барои бо тартиби муќарраршуда аз нав истењсол намудан, аз љумла бо истифодаи дигаргунсозии эљодї таъйин шудааст;

дигаргунсозии эљодї - яке аз шаклњои зуњури эљодиёти халќї, усули асосии таљдиди намунаи типии маснуоти њунарњои бадеии халќї, ки ворид намудани таѓйиру иловањоро дар њалли композитсионї, рангубор, наќшу нигор, нафисї ва дигар љињатњои бадеии маснуот пешбинї менамояд ва боиси таѓйироти принсипиалии ѓояи муаллиф, пастшавии сатњи бадеї ва сифати истењсоли маснуоти њунарњои бадеии халќї нисбат ба намунаи типии он намегардад.

Моддаи 2. Ќонунгузории Љумњурии Тољикистон дар соњаи њунарњои бадеии халќї
Ќонунгузории Љумњурии Тољикистон дар соњаи њунарњои бадеии халќї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар ќонунњои Љумњурии Тољикистон, инчунин санадњои њуќуќии байналмилалие, ки Љумњурии Тољикистон эътироф намудааст, иборат мебошад.

Моддаи 3. Ташкилотњои њунарњои бадеии халќї
Ба ташкилотњои њунарњои бадеии халќї шахсони њуќуќии њама гуна шаклњои ташкилї- њуќуќие мансубанд, ки дар њаљми умумии истењсоли мањсулоти (кор, хизматрасонии) онњо маснуоти њунарњои бадеии халќї мувофиќи маълумоти мушоњидањои давлатии оморї сањми на камтар аз 50 фоиз дорад.

Вазифањои асосии фаъолияти ташкилотњои њунарњои бадеии халќї нигоњдорї, эњё ва инкишофи анъанањои њунарњои халќї аст.

Моддаи 4. Мансубияти маснуот ба маснуоти њунарњои бадеии халќї

Мансубияти маснуот ба маснуоти њунарњои бадеии халќї дар асоси ќарори шўрои бадеї-экспертї оид ба њунарњои бадеии халќї мутобиќи фењристи намунавии намудњои истењсолот ва гурўњњои маснуоти њунарњои бадеии халќї, ки бо тартиби муќаррарнамудаи Њукумати Љумњурии Тољикистон тасдиќ карда мешавад, сурат мегирад.

Маќомоти њокимияти иљроия дар мањалњо бо назардошти нуктањои њамин Ќонун тартиби ба маснуоти њунарњои бадеии халќї мансуб донистани маснуоти дар њудуди онњо тайёркардашавандаро муќаррар менамоянд.

Ба маснуоти њунарњои бадеии халќї маснуоте мансуб дониста намешаванд, ки дар технологияи тайёр кардани онњо истифодаи дигаргунсозии эљодии намунањои типии ин маснуот имконнопазир аст, аз љумла:

- маснуоти бахиядўзї, ки дар мошин-автоматњо ё нимавтоматњои дўзандагї тайёр шудаанд ва онњо бе омезиши гулдўзињои дастї ё бо гулдўзии дар мошинњои дўзандагие, ки имконияти иљро кардан ва дигаргунсозии гулдўзии эљодиро медињанд, иљро шудаанд;

- маснуоти матої, ки тавассути суратчопкунї бе омезиши усулњои дастии зинатбахшии маснуот ороиш дода шудаанд;

- маснуоти матої, ќолинњо ва маснуоти ќолинї, ки дар мошинњо бе омезиши кори дастї тайёр шудаанд;

- маснуот аз фулузот ва маснуоти заргарї, ки тавассути тамѓазанї ва рехтагарї, ба истиснои рехтагарї ба моделњои мумї, бе сикказанї, кандакорї, наќшдињї, тезобдињии минбаъда ё истифодаи усулњои дигари дастии коркарди зинатбахшии фулузот тайёр шудаанд;

- маснуоти сафолї, ки тавассути рехтагарї бе наќшдињї, гаљкории минбаъда ё бе истифодаи усулњои дигари дастии зинатбахшии маснуот тайёр шудаанд;

- маснуоте, ки дар мошин-автоматњои бофандагї бе омезиши бофти гулдўзии дастии ороиш ё усулњои дигари дастии зинатбахши маснуот тайёр шудаанд;

- маснуоти дигар, ки бо усулњои механикї бо истифодаи љузъњои санъати халќї тайёр шудаанд.

Оид ба ќарори мансубияти маснуот ба маснуоти њунарњои бадеии халќї ба суд шикоят кардан мумкин аст.

Моддаи 5. Асосњои сиёсати давлатї дар соњаи њунарњои бадеии халќї
Маќомоти њокимияти иљроия шароитњои иќтисодї, иљтимої ва шароитњои дигарро барои нигоњдорї, эњё ва инкишофи њунарњои бадеии халќї фароњам меоранд, аз он љумла:

- мутобиќи ќонунгузорї барномањои маќсадноки нигоњдорї, эњё ва инкишофи њунарњои бадеии халќиро ќабул менамоянд;

- барои амалї гардонидани наќшањои сармоягузорї бо маќсади нигоњдорї, эњё ва инкишофи њунарњои бадеии халќї мусоидат мекунанд;

- мутобиќи ќонунгузорї барои соњибкорони инфиродї ва ташкилотњое, ки дар соњаи њунарњои бадеии халќї фаъолият доранд, нархњои имтиёзнокро ба мањсулот ва хизматрасонии монополияи табиї, инчунин тартиби тайёр кардан ва ба даст даровардани ашёи хом ва маводе, ки мувофиќи ќонунгузории Љумњурии Тољикистон њифз ва ба њисоб гирифта мешаванд, муќаррар менамоянд;

- ба омўзиш ва тайёр намудани кормандон барои њунарњои бадеии халќї мусоидат мекунанд;

- ба ташвиќу тарѓиби санъати њунарњои бадеии халќї, аз љумла тавассути ташкил намудани намоишњо, озмунњо, музояда, фурўши махсуси маснуоти њунарњои бадеии халќї, инкишофи мубодилаи байналмилалї ва фаъолияти иќтисодии хориљї дар ин соња мусоидат менамоянд;

- ташкил ва фаъолияти иттињодияњо, ассосиатсияњо, иттифоќњои соњаи њунарњои бадеии халќиро дастгирї менамоянд;

- барои нигоњдории њунарњои бадеии халќї ва кормандони эљодии њунарњои бадеии халќї њангоми амалї гаштани тартиби пешгирии муфлисшавї ё барњамдињии ин ташкилотњо чорањо мебинанд;

- шаклњои дигари дастгирии давлатии њунарњои бадеии халќиро муќаррар менамоянд.

Маќомоти њокимияти иљроия дар мањалњо дар њалли масъалањои нигоњдорї, эњё ва инкишофи њунарњои бадеии халќї мутобиќи ќонунгузории Љумњурии Тољикистон мусоидат менамоянд, аз он љумла доир ба дастгирии онњо чорањои иловагї меандешанд.

Боби 2

Њуќуќи шањрвандон дар соњаи  Њунарњои бадеии халќї

Моддаи 6. Њуќуќи шањрвандон барои фаъолият дар соњаи њунарњои бадеии халќї
Њар як шањрванди Љумњурии Тољикистон мувофиќи майлу раѓбат ва ќобилияти худ барои фаъолияти эљодї дар соњаи њунарњои бадеии халќї њуќуќ дорад.

Њуќуќи шањрванд оид ба пеша намудани фаъолияти эљодї дар соњаи њунарњои бадеии халќї метавонад дар асоси касбї ё ки ѓайрикасбї (њаваскор) сурат гирад.

Кормандони эљодии соњаи њунарњои бадеии халќї, ки дар асоси касбї ё ѓайрикасбї (њаваскор) кор мекунанд, дорои њуќуќњои баробари муаллифї мебошанд. Онњо ба њимояи фаъолияти худ дар ин соња, њифзи сирри њунар ва дастгирии дигари давлат мутобиќи ќонунгузории Љумњурии Тољикистон, инчунин ба озодона ихтиёрдорї намудани натиљаи мењнаташон њуќуќ доранд.

Моддаи 7. Њуќуќи шањрвандон ба ташкил намудани иттињодияњо дар соњаи њунарњои бадеии халќї
Шањрвандоне, ки дар соњаи њунарњои бадеии халќї кор мекунанд, бо ташаббуси худ ба ташкил намудани иттифоќњои эљодї, ассосиатсияњо, фондњо, иттињодияњои дигар, ки маќсади онњо фароњам овардани шароити мусоиди фаъолияти эљодї, инкишоф, дастгирї намудан ва тарѓиб кардани њунарњои бадеии халќї мебошад, њаќ доранд.

Фаъолияти иттињодияњо дар соњаи њунарњои бадеии халќї мутобиќи ќонунгузории Љумњурии Тољикистон танзим мегардад.

Моддаи 8. Баќайдгирии фаъолияти соњибкорї дар соњаи њунарњои бадеии халќї
 Баќайдгирии фаъолияти соњибкорї, таъсиси ташкилотњои тиљоратї дар соњаи истењсол ва (ё) ба фурўш баровардани маснуоти њунарњои бадеии халќї бо тартиби муайянкардаи ќонунгузории Љумњурии Тољикистон ба амал бароварда мешавад.

Моддаи 9. Њуќуќи муаллиф ба натиљаи фаъолияти зењнї, ки дар маснуоти њунарњои бадеии халќї таљассум ёфтааст
Њуќуќи муаллиф ба натиљаи фаъолияти зењнї, ки дар маснуоти њунарњои бадеии халќї таљассум ёфтааст (маснуоти нодири њунарњои бадеии халќї, ё намунаи типии маснуоти њунарњои бадеии халќї), њамчунин њуќуќњои бо истифодаи натиљаи мазкур алоќаманд, ки аз тарафи муаллиф бо шартњои шартнома барои таљдиди минбаъда, аз он љумла бо истифодаи дигаргунсозии эљодї тањвил шудаанд, мутобиќи ќонунгузории Љумњурии Тољикистон танзим мегардад.

Моддаи 10. Устои њунарњои бадеии халќї
Вазъи њуќуќии устои њунарњои бадеии халќї дар асоси шањодатномаи намунавии муќарраршуда мутобиќи Низомномаи оид ба устои њунарњои бадеии халќї, ки аз тарафи Њукумати Љумњурии Тољикистон тасдиќ мегардад, муайян карда мешавад.

Шањодатномаи устои њунарњои бадеии халќї аз љониби Шўрои бадеї-экспертї, ки бо тартиби муайяннамудаи Њукумати Љумњурии Тољикистон таъсис меёбад ва амал менамояд, дода мешавад. Маќомоти њокимияти давлатї метавонанд ба шахсоне, ки шањодатномаи устои њунарњои бадеии халќиро гирифтаанд, барои амалї гардонидани фаъолияти эљодии онњо кафолату имтиёзњо муњайё карда, ба истењсоли њунарњои бадеии халќї мусоидат намоянд.

Устои њунарњои бадеии халќї њамзамон метавонад муаллифи натиљаи фаъолияти зењнї бошад, ки дар маснуоти њунарњои бадеии халќї таљассум ёфтааст.

Моддаи 11. њуќуќњои устои њунарњои бадеии халќї
Устои њунарњои бадеии халќї њуќуќ дорад, ки :

- ѓояњои эљодиаш њимоя карда шавад;

- намоиш ё шаклњои дигари намоиши оммавии натиљаи фаъолияти эљодии худро ташкил намояд;

- барои истифодаи оммавии натиљањои фаъолияти эљодиаш инъом гирад;

- намудњои зарурии ашёи хом ва маводро тайёр ва дастрас намояд;

- барои истифода аз фондњои фарњанг иљозат дошта бошад;

- новобаста аз тањсилоти базавї ба фаъолияти таълимии мутобиќи шакли њунарњои бадеии халќї шуѓл варзад;

- шаъну шараф ва эътибори касбиаш њимоя карда шавад.

Дорои њуќуќњои дигаре буда метавонад, ки ќонунгузории Љумњурии Тољикистон муќаррар намудааст.

Моддаи 12. Шўроњои бадеї-экспертї оид ба њунарњои бадеии халќї
Барои анљом додани фаъолият оид ба мансуб донистани маснуоти тайёршаванда ба маснуоти њунарњои бадеии халќї шўроњои бадеї-экспертї оид ба њунарњои бадеии халќї таъсис дода мешаванд.

Шўроњои бадеї-экспертї оид ба њунарњои бадеии халќї фаъолияти худро дар асоси низомномаи намунавї дар бораи шўрои бадеї-экспертї оид ба њунарњои бадеии халќї, ки бо тартиби муќаррарнамудаи Њукумати Љумњурии Тољикистон тасдиќ карда мешавад, амалї мегардонанд.

Моддаи 13. Мањалли мављудияти анъанавии њунарњои бадеии халќї
Мањалли мављудияти анъанавии њунарњои бадеии халќиро маќомоти њокимияти иљроия дар мањалњо муќаррар мекунанд.

Заминњое, ки дар онњо мањалли мављудияти анъанавии њунарњои бадеии халќї воќеъ гардидаанд, метавонанд бо тартиби муќаррарнамудаи ќонунгузории Љумњурии Тољикистон ба заминњои таъйиноти таърихию фарњангї мансуб дониста шаванд.

Боби 3

Таълими Њунарњои анъанавии халќї, тайёр намудани

кадрњо, тадќиќотњои илмї

Моддаи 14. Таълими њунарњои анъанавии халќї
Таълими њунарњои анъанавии халќї бо роњњои зайл амалї мегардад:

- аз љониби устоњои халќї ошно намудан бо таљрибаи кории худ ва азхуд намудани таљрибаи онњо бо маќсади таъмини мутобиќат ба асли анъанањо;

- гирифтани тањсилоти ибтидоии касбї ва миёнаи касбї, аз љумла дар муассисањои таълимии дахлдор, дар ташкилотњои њунарњои бадеии халќї ва дар назди устоњои њунарњои бадеии халќї;

- гирифтани тањсилот дар муассисањои таълимии масхусгардонишуда;

- мустаќилона пайдо намудани малакањо дар соњаи њунарњои бадеии халќї, аз љумла дар хонањои њунармандон, студияњо, клубњо ва мањфилњо;

- тайёр намудан, азнавтайёркунї ва такмили ихтисоси кадрњо;

- шиносшавї бо њунарњои анъанавии халќї, ба усулњои истењсоли намудњои алоњидаи маснуот, бо услубњои бадеии њунарњои халќї дар муассисањои томактабї ва тањсилоти умумии миёна, инчунин дар рафти таълиму тарбияи эстетикї ва бадеии беруназмактабї.

Моддаи 15. Тадќиќоти илмї дар соњаи њунарњои бадеии халќї
Академияи илмњои Љумњурии Тољикистон ва Вазорати фарњанги Љумњурии Тољикистон самтњои афзалиятноки тадќиќоти илмиро дар соњаи њунарњои бадеии халќї муайян намуда, идоракунии умумии онњоро амалї мегардонад.

Дар гузаронидани тадќиќотњои илмї оид ба масъалањои њунарњои бадеии халќї мутахассисони соњаи фарњанг, инчунин мутахассисони дигар, ки иштироки онњо дар гузаронидани ин тадќиќотњо зарур аст, ширкат меварзанд.

Бо маќсади тадќиќоти технологияи њунарњои бадеии халќї ва таъмини раванди таълим дар муассисањои таълимии махсусгардонишуда ва муассисањои дигари фарњангии Љумњурии Тољикистон лабораторияњои илмї-тадќиќотї ташкил шуда метавонанд.

Моддаи 16. Дастгирии истењсолию техникии ташкилотњои њунарњои бадеии халќї
Маќомоти љумњуриявии идораи давлатї, маќомоти њокимияти иљроия дар мањалњо маљмўи чорабинињоро оид ба мусоидат ва таъмини ташкилотњои њунарњои бадеии халќї бо таљњизот ва технологияи мукаммал барои рафти тайёрї ва ташкили истењсолот тањия ва амалї мегардонанд.

Маќомоти њокимияти иљроия дар мањалњо ба ташкилотњои њунарњои бадеии халќї имконият медињанд, ки дар асоси шартномањои иљора бо шартњои имтиёзнок аз биноњо, таљњизот, биноњои истењсолї ва хизматї, дигар амвол, ки дар моликияти давлатї мебошанд, истифода баранд.

Боби 4

Мубодилаи фарњангї ва робитањои  байналмилалї

Моддаи 17. Мубодилаи фарњангї ва робитањои байналмилалї бо мамлакатњои хориљї дар соњаи њунарњои бадеии халќї

Маќомоти давлатї барои васеъ шудани доираи субъектњои робитањои байналмилалї дар соњаи њунарњои бадеии халќї мусоидат менамоянд, иштироки бевоситаи мустаќили устоњо, ташкилотњои њунарњои бадеии халќиро дар мубодилаи фарњангї бо ташкилотњои шабењи мамлакатњои хориљї њавасманд мегардонанд.

Моддаи 18. Намоишњои миллии молњо ва мањсулоти њунарњои бадеии халќї
Бо маќсади њавасманд гардонидани инкишофи њунарњои бадеии халќї, тарѓиби ин соња мунтазам намоишњои молњо ва мањсулоти њунарњои бадеии халќї гузаронида мешаванд.

Моддаи 19. Осорхонаи њунарњои бадеии халќї
Бо маќсади нигоњдорї ва намоиш додани молњои бештар ќиматбањои њунарњои халќї, мањсулоти њунарњои бадеии халќї, инчунин мањфуз доштани њунарњои халќї ва бо маќсади нигоњдории устоњои махсусан маъруфи њунарњои бадеии халќї, фароњам овардани имконият барои шинос шудан бо эљодиёти онњо осорхона- устохонањо ва хона-осорхонањо бунёд карда мешаванд.

Боби 5

Муќаррароти хотимавї

Моддаи 20. Љавобгарї барои вайрон кардани Ќонуни мазкур
Шахсоне, ки муќаррароти Ќонуни мазкурро вайрон мекунанд, мувофиќи тартиби муайяннамудаи ќонунгузорї ба љавобгарї кашида мешаванд.

Моддаи 21. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

